
Число: 174-00/22
Датум: 08.11.2022.
ЗАПИСНЇК ЗОЗ 29. ПОРЯДНЕЙ СХАДЗКИ НАЦИОНАЛНОГО СОВИТУ РУСНАЦОХ
отриманей 08.11.2022. року, отриманей у Дюрдьове
Двацецдзевята порядна схадзка Националного совиту рускей националней меншини отримана вовторок, 08. новембра 2022. року з початком на 18,00 годзин у просторийох КУД „Тарас Шевченко“ у Дюрдьове. На схадзки були присутни 11 члени Националного совиту: предсидатель Борислав Сакач и члени: Йоаким Рац, Микола Кухар, Михайло Киш, Миломир Шайтош, Олена Папуґа, Деян Загорянски, Дюра Винаї, Желько Ковач, Борис Фейди и Стеван Самочета. Одсутни були Мартица Тамаш, Зденко Лазор, Єлена Сивч, Яким Винаї, Микола Шанта, Весна Раґаї-Цап, Иґор Фейди и Марина Дудаш. 
На схадзки були присутни секретар Националного совиту и новинаре зоз шора наших медийох.

Схадзку отворел предсидатель Борислав Сакач, констатовал же присутни 11 члени Националного совиту и же єст кворум за роботу.
За схадзку предложени шлїдуюци 
Дньови шор:
1. Приношенє одлуки о вименки Финансийного плану Националного совиту за 2022. рок
2. Даванє предкладаня за кандидата за члена Совиту за медзинационални одношеня општини Кула
3. Приношенє одлуки о Звиту ревизиї финансийного дїлованя Националного совиту Руснацох у 2021. року
4. Приношенє одлуки о виборе Ревизиї за 2022. рок
5. Рижне

Дньови шор прилапени зоз 9 гласами „за“.
Записнїк зоз 27. схадзки прилапени зоз 8 гласами „за“.

Записнїк зоз 28. схадзки прилапени зоз 7 гласами „за“.
Точка 1. 

Предсидатель Борислав Сакач гварел же потребне направиц ребаланс першенствено пре звекшани прилїви зоз локалних самоуправох.
Борис Фейди ше питал же прецо звекшанє на 200.000 за його драгово трошки кед стредами ходзи до канцелариї Националного совиту? Предсидатель одвитовал же звекшанє пре векшу цену горива, а и пре вецей поволанки на хтори ше одволал.
Национални совит зоз 7 гласами „за“ принєсол шлїдуюцу одлуку:

На основи члена 10. точка 2) Закона о националних совитох националних меншинох („Службени глашнїк РС“, ч. 72/2009, 20/2014 – одлука УС, 55/2014 и 47/2018) и члена 8 точка 2) Статуту Националного совиту рускей националней меншини, Национални совит рускей националней меншини дня 08.11.2022. року принєсол
ОДЛУКУ


Прилапюю ше Вименки финансийного плану Националного совету рускей националней меншини за 2022. рок.

Обгрунтованє


На схадзки Националного совиту рускей националней меншини розпатране предкладанє Вименкох финансийного плану за 2022. рок.


Пре звекшани прилїв средствох з буджетох локалних самоуправох, звекшаней цени горива як и меншого числа школярох котри витворели право на стипендию, у складзе зоз членом 10. точка 2. Закона о националних совитох националних меншинох („Службени глашнїк РС“, ч. 72/2009, 20/2014 – одлука УС, 55/2014 и 47/2018) и членом 8. точка 2. Статуту Националного совиту рускей националней меншини, принєшена одлука як у  диспозитиву.
Точка 2.
Предсидатель Националного совиту Борислав Сакач поинформовал членох же на схадзки Вивершного одбору предложене же би за члена Совиту за медзинационални одношеня општини Кула бул меновани Желько Ковач.
Национални совит зоз 8 гласами „за“  принєсол шлїдуюцу одлуку:


На основи члена 98. пасус 8. Закона о локалней самоуправи („Сл. глашнїк РС“, ч. 129/2007, 83/2014 - др. закон, 101/2016 - др. закон, 47/2018 и 111/2021 - др. закон) и члена 22. пасус 1. точка 9. Закона о националних совитох националних меншинох („Сл. глашнїк РС“, ч. 72/2009, 20/2014 - одлука УС, 55/2014 и 47/2018), Национални совит рускей националней меншини приноши

Одлуку

о даваню предкладаня за члена
Совиту за медзинационални одношеня општине Кула
I


Желько Ковач з Руского Керестура, предклада ше за члена Совиту за медзинационални одношеня општини Кула.
II

Одлуку доручиц Скупштини општини Кула и обявиц на интернет боку Националного совиту.
Точка 3.
У материялох послани Звит о рвизиї финансийного дїлованя Националного совиту у 2021. року. Зоз заключеня видно же дїлованє було правилне.
Национални совит зоз 7 гласами „за“ принєсол шлїдуюцу одлуку:


На основи члена 10. точка 2. Закона о националних совитох националних меншинох („Службени глашнїк РС“, ч. 72/2009, 20/2014 – одлука УС, 55/2014 и 47/2018) и члена 8. точка 2. Статуту Националного совиту рускей националней меншини, Национални совит рускей националней меншини дня 20.12.2021. року принєсол
Одлуку

Прилапює ше Ревизорски звит Националного совиту рускей националней меншини, за период до 01.01.2021. до 31.12.2021. року.
Точка 4.
За виробок ревизиї финансийного дїлованя сцигли вецей понуканя. Предсидатель предложел же би ше вибрало найтунше понуканє, а то аґенцийа хтора и по тераз робела тоту роботу.
Национални совит зоз 8 гласами „за“ принєсол шлїдуюцу одлуку:

На основи члена 117. пасус 8. Закона о националних совитох националних меншинох („Сл. глашнїк РС“, ч. 72/2009, 20/2014 - одлука УС, 55/2014 и 47/2018), Национални совит рускей националней меншини приноши

Одлуку
„Ревизия плус-про“ д.о.о зоз Беоґраду окончи ревизию  финансийного дїлованя Националного совиту рускей националней меншини за период од 01.01.2022. до 31.12.2022. року.
Точка 5.
Под тоту точку предсидатель Сакач подзековал шицким же участвовали у роботи Националного совиту у тим мандату.
Понеже нїхто вецей нє бул приявени, схадзка закончена на 18,53 годзин.

записнїчар
предсидатель

Таня Арва-Планчак
Борислав Сакач

